
ACTA

Expediente núm. Órgano colexiado

PLN/2025/3 O Pleno

DATOS DE DESENVOLVEMENTO DA SESIÓN

Tipo Convocatoria:
Extraordinaria urxente
Motivo: «Aprobación de Expediente de REC núm. 2/2025 para incluir no Plan 
Concertado.»

Data:
24 de marzo de 2025

Duración:
Desde las 20:31 hasta las 20:53

Lugar:
Salón de Plenos

Presidida por:
María Dolores Castiñeira Alén

Secretaria:
Berta Alonso Soto

ASISTENCIA Á SESIÓN

Núm. de identificación Nome e Apelidos Asiste

76914480L Alejandro Rodríguez Canosa SÍ

35576809H Ana Cristina Pérez Cabaleiro SÍ

76899998G Iván Lorenzo Rodríguez SÍ

36061420L Joaquín Núñez Troncoso SÍ

76907658M Jorge Gregorio Vaqueiro SÍ

76898889E José Luis Fernández Pérez SÍ

34878073E Marcos Troncoso Estévez SÍ

76909361Y María Dolores Castiñeira Alén SÍ

36010833D Salustiano Guerra García SÍ

77006782E Santiago Rodríguez Davila SÍ

35571942G Saúl Olmo Vaqueiro SÍ

35578505N Selene González Luis SÍ

76901268D Vanessa Rocha Núñez SÍ

Unha vez verificada pola secretaria a válida constitución do órgano, a presidenta abre a 
sesión, polo que se procede á deliberación sobre os asuntos incluídos na orde do día.

Sra.  Alcaldesa:  A convocatoria  deste  pleno  extraordinario  urxente  prodúcese  pola 
necesidade de incluír no Plan Concertado diferentes facturas que hoxe traemos a súa 
aprobación, esa é a urxencia para chegar en tempo e forma a esa xustificación. 

Sometida a votación a urxencia da sesión de conformidade co sinalado no art. 79 do 
RD 2568/86, do 28 de novembro, polo que se aproba o Regulamento de organización, 
funcionamento e réxime xurídico das corporacións locais, o Pleno por  SETE votos a 
favor (4 MS) (2 PSdeG-PSOE) (1 BNG) a SEIS ABSTENCIÓNS do Grupo Municipal PP. 

A) PARTE RESOLUTIVA

Expediente  701/2025.  Aprobación  de  Recoñecemento  Extraxudicial  de  Créditos  núm. 
2/2025

Favorable
Tipo de votación: Ordinaria
A favor: 7, En contra: 0, Abstencións: 6, Ausentes: 0

Sra.  Alcaldesa: O  que  se  pretende  aprobar  é  o  expediente  de  Recoñecemento 
Extraxudicial  de  Créditos  2/2025  correspondente  a  exercicios  anteriores  que  se 
relacionan  no  expediente  número  701/2025,  facturas  presentadas  por  SOCISER 
GALICIA,  S.L  e  Quavitae  Servicios  Asistenciales,  S.A.U.  correspondentes a  gastos  de 
exercicios 2024 así como as presentadas en xaneiro de 2025 e que non puideron ser 
tramitadas con cargo ao orzamento de gasto do exercicio de 2024 ao cal correspondía,  
así como tamén as cantidades correspondentes ao 3º trimestre de 2023 e ao ano 2024 
derivadas  do  convenio  de  colaboración  entre  o  Consorcio  Galego  de  Igualdade  e 
Benestar e o Concello de Salceda de Caselas para o desenvolvemento do programa 
Xantar na Casa deste Concello, ascendendo o total destas facturas a un importe de 
112.460,17€  aos  efectos  de  dar  aos  mesmos  a  oportuna  aplicación  con  cargo  ao 
orzamento deste exercicio, exercicio 2025 nesta data prorrogado do ano 2022; previo 
levantamento do reparo formulado ao efecto pola Intervención municipal.

Sr. Rodríguez Canosa: No anterior pleno ordinario do mes de febreiro xa trouxemos a 
aprobación  un  recoñecemento  extraxudicial  de  crédito  no  que  se  pretendía  entre 
outras cuestións, facturas, propostas aprobar tamén estas tres listaxes que traemos 
agora ao pleno, como non se puideron abonar esas cantidade e para non poñer en 
risco a perda de este diñeiro por parte de distintas  subvencións entre elas a  máis 
importante  o  Plan  Concertado  coa  Xunta  de  Galicia  decidimos  separar  estas  tres 
propostas  e traelas  a  un REC. Unha listaxe corresponde a SOCISER polo servizo de 
atención no fogar que suma un total de 101.387,86€, despois temos a teleasistencia 
que son dúas facturas por importe de 345,11€ e despois temos a liquidación do xantar 

na casa por importe de 10.720,27€ todo isto fai un total de 112.460,17€, como ben 
dixen  a  idea  é  aprobalas  este  pleno  para  poder  facer  o  pago  e  elaborar  toda  a  
documentación  técnica  precisa  para  poder  incluílos  na  xustificación  e  na  nova 
solicitude do Plan Concertado. 

Sr. Núñez Troncoso: Estamos ante un segundo recoñecemento extraxudicial de crédito 
por 112.000€, o curioso deste recoñecemento segundo nos explica a Alcaldesa é que 
hai que xustificalo e pagalo antes do 31 de marzo, quere dicir que faltan sete días para  
proceder tanto ao pago coma a xustificación, pero o curioso é que fai seis días tivemos 
un pleno extraordinario convocado pola señora Alcaldesa pola maña para solicitar a 
subvención do Programa Máis Provincia neste caso, un proxecto para uns ramales de 
saneamento en Budiño, e había que solicitalo antes do 3 de abril ou sexa tiñamos un 
prazo de 15 días, naquela a señora Alcaldesa decidiu convocalo pola mañá e ao final 
non lle  quedou máis   remedio que baixar,  como se  di  coloquialmente,  ao  rego,  e 
convocalo pola tarde como se había acordado neste pleno unanimemente por toda a 
Corporación, entón non entendemos porque agora con 7 días o convoca pola tarde, si  
o entendemos e lle agradecemos que así se faga porque é o que se acordou neste 
pleno, a conclusión que quitamos é que é un capricho da señora Alcaldesa impolo pola 
maña porque “yo lo digo, yo lo mando”. 

En  canto  ao  recoñecemento  no  primeiro  recoñecemento  non  ía  a  liquidación  do 
Consorcio do programa de Xantar na Casa e vai agora por primeira vez, a parte de ir o 
ano 2024 enteiro tamén vai o cuarto trimestre do 2023 que xa puido haber ido ao  
recoñecemento si fora o caso do 2024 e non foi non sei porqué, despois dun ano e 
medio ten que vir agora a pleno. O informe de intervención practicamente é un copia e 
pega  de  todos  os  recoñecementos  extraxudiciais,  insiste  na  irregularidade  na 
tramitación administrativa, insiste no incumprimento da lei de contratos e insiste no 
incumprimento na orde de tramitación dos expedientes. Este expediente como os que 
faltan  non  deixa  de  ser  outra  falta  de  planificación  de  xestión  de  este  goberno, 
parcheando  a  xestión  económica  con  uns  orzamentos  prorrogados  do  ano  2022, 
levamos tres anos sen orzamentos e o resultado vai a ser que a primeiros do 2026 o 
Goberno traerá, como ben sendo habitual, a este pleno unha serie de facturas en miles 
de euros que se deixaran de pagar durante o ano 2025 porque non haberá cartos para 
facerlle fronte e sobre todo, facturas que entren a partir de mediados de este ano en 
diante, polo tanto a responsabilidade de ese cobro de ese pago aos provedores non vai 
ser de este Grupo nin dos demais Grupos da oposición, vai ser do Goberno por falta de  
planificación e xestión. Que dicir dos orzamentos do ano 2025 que xa o anunciou a 
bombo e platillo fai uns meses nun desayuno informativo, onde están eses orzamentos 
creo que máis ben non están nin se lles espera? Eses orzamentos podían aliviar un 
pouco o recoñecemento pero vemos que esta é a suma de 2023 sen orzamento, 2024 
sen orzamento e 2025 sen orzamento,  espero que o Concelleiro de área  nos  diga 
cando está previsto si é que está previsto, nós pensamos que non está previsto, ao 
final estamos repetindo o mesmo, sen ningún tipo de planificación sen ningún tipo de 

xestión e se traballa a base de ocorrencias e proba diso, non é por este recoñecemento 
senón máis  ben o que viu a pleno fai un mes e os que virán. 

Quería  aproveitar  para  darlle  un  consello  aos  provedores,  aos  poucos  que  van 
quedando porque cada vez vemos que están entrando provedores novos e outros xa 
non aparecen porque xa saben da situación económica do Concello e cando van cobrar 
e entón xa  non queren traballar  con  este  Concello.  Lle  pedimos aos  provedores  e 
sociedades que antes de facer un traballo para o Concello lle esixan á señora Alcaldesa  
e aos señores Concelleiros de área que fagan a conseguinte retención de crédito por  
importe do traballo que van facer para asegurarse que van cobrar e non teñan que 
esperar un ano máis  ou máis  de un como xa ten vido a este pleno e polo tanto 
insistimos niso, que esixan a retención de crédito porque cobren ou non cobren non 
vai ser responsabilidade de este Grupo vai ser da Alcaldesa e do Goberno. 

Sr.  Gregorio  Vaqueiro: Sorprendeunos  un  pouco  a  celebración  deste  pleno 
extraordinario urxente cando tivemos un pleno urxente a semana pasada tamén é 
certo que si consideramos que o motivo de manter o servizo de axuda no fogar como o 
servizo de xantar na casa, si que son merecedores da urxencia que reflicte este pleno, 
como xa  viñemos  dicindo en  anteriores  ocasións  agardamos  debatir  en  breve  uns 
orzamentos e tentar, sobre todo, que este tipo de servizos que consideramos esenciais 
para a estabilidade social e para o funcionamento do Concello non queden as expensas 
da aprobación dun REC.

Sr. Guerra García: Sen ánimo de polémica o tema de que haxa seis días fixemos un 
pleno  extraordinario  a  verdade  é  inexplicable  en  canto  que  aquel  pleno  puido 
atrasarse para facelo con este. Cando se ven cun REC o primeiro que se nos ocorre é  
preguntar por uns orzamentos porque levamos meses soltando comentarios, rodas de 
prensa de que si están preparando orzamentos pero seguimos sen coñecemento de 
nada  relacionado  con  algo  que  nos  saque  de  este  impas  continuado  de 
recoñecementos extraxudiciais. Eu entendo que estamos fronte a un recoñecemento 
no que debemos ser un pouco cautos na medida de que se trata de servizos sociais 
básicos que lamentablemente este Concello está obrigado a dar porque quen ten a 
responsabilidade política dos servizos sociais descarga neste Concello como descarga 
no resto dos Concellos.  A min estráñame, revisando a documentación,  ver  como o 
Consorcio Galego reclama a este Concello o último trimestre do 2023 llo reclama nun 
escrito de 15 febreiro do 24 e aínda se trae agora aquí, non acabo de entendelo, o 
15/02/2024 faise a liquidación por parte do Consorcio e se trae en marzo do 25 non 
acabo  de  entender  porque  este  desfase  en  datas.  Hai  máis   de  un  ano  que  está 
reclamado  por  parte  do  Consorcio,  non  sei  como  o  Consorcio  non  ten  tomado 
medidas, será para compensar en todo caso a política do actual goberno Galego de 
maltrato aos Concellos que non son da súa cor, xa sabemos como os trata. O que é 
inexplicable é que teñamos que estar discutindo un REC sobre algo tan básico como 
son os servizos sociais,  estamos falando do Servizo de Atención no Fogar,  estamos 
falando de Xantar na Casa e estamos falando de Teleasistencia, porque neste Concello 

calquera  euro  que  se  gaste  en  calquera  cousa  pode  agardar  o  tempo  que  sexa 
necesario pero o que non poden agardar son os servizos sociais, será por isto, que nós 
neste caso vamos a votar a favor deste recoñecemento sen por suposto dar a nosa 
aprobación en ningún caso ao xeito de como se traen as cousas, ao xeito de que haxa 
unha falta de orzamento que vamos camiño de dous anos e medio sen orzamentos e 
que  isto  me  parece  que  o  goberno  debería  dar  un  impulso  ao  seu  traballo  para 
sacarnos de onde estamos. 

Sr. Rodríguez Canosa: En canto aos dous plenos en seis días, como ben sabedes nos 
plenos extraordinarios non se poden incluír novos puntos na orde do día unha vez xa 
está convocado, polo tanto non tiñamos fórmula, e ademais non era lóxico retrasar o 
outro pleno, xa o explicamos no outro pleno, urxía aprobar o proxecto do saneamento 
do Cerquido e Augas de Galicia así nolo estaba requirindo e evidentemente non iamos 
a poñer en risco un investimento que a Xunta de Galicia vai facer en Salceda por non 
convocar un pleno, esa é a explicación. Evidentemente todo o que podamos traer nun 
pleno o traemos pero a veces danse circunstancias que non se pode. 

Respecto do que comentou tanto o Grupo Mixto como o PP de Xantar na Casa, de feito 
nas liquidación da Xunta de Xantar na Casa, normalmente a Xunta o que fai é liquidar  
ou a veces hai a opción de compensación, a Xunta o que fai é unha compensación 
sobre todo nos servizos de igualdade e benestar de estes importes non liquidados, 
antes estábase facendo así e agora xa non se pode facer así, de feito como podes ver  
os últimos requirimentos que entraron en datas de febreiro e ademais había un do 
2024 que tiña un erro e polo tanto non se está compensando. Antes existía o sistema 
de compensación e agora non, polo tanto convocamos este pleno e aproveitamos para 
incluír esta liquidación. Como dixen as facturas tráense para pagar e non poñer en 
risco este financiamento, a factura, por exemplo de SOCISER de atención no fogar e de  
asistencia practicamente hai  que traelas  sempre a recoñecemento extraxudicial  de 
crédito porque entran en xaneiro e son do 2024 polo tanto sempre se van a traer en  
REC.

Sr. Nuñez Troncoso: Eso que di vostede que as facturas de SOCISER que sempre teñen 
que vir a recoñecemento creo que non é así salvo que cambiaran vostedes a bases de 
execución do orzamento, que di que as facturas que entren ata o 31 de xaneiro son 
traballos  que  corresponden,  neste  caso,  a  2024  polo  tanto  non  tiñan  que  vir  a 
recoñecemento  o  que  hai  é  que  orzamentar,  hai  que  elaborar  uns  orzamentos  e 
contemplar  ese  custe,  polas  liquidacións  pódese  quitar  ademais  é  un  custe  que 
practicamente  todos  os  meses  é  moi  similar,  polo  tanto  se  isto  se  houbera 
orzamentado, planificado, non estaríamos con estas facturas aquí, isto é unha falta de 
planificación  clara  e  evidente esas  facturas  non tiñan que estar  aquí  ao  igual  que 
moitas outras que viñeron a este pleno vai facer un mes aproximadamente. 

Señor Salustiano o Regulamento co que se está traballando agora mesmo o asinou o 
señor Quintana non o firmou o Partido Popular, solo que é moi fácil dicir que a Xunta, 

a Xunta que discrimina os Concello de outro color pero o regulamento que sepamos 
que regula os servizos sociais, as competencias que é o que está en vigor o firmou o 
señor Quintana, ou mellor habería que darlle un volta non lle digo que no pero é o que 
está en vigor agora mesmo. 

Sr. Gregorio Vaqueiro: Dada a importancia dos servizos que se cubren e que se van a 
subvencionar co pago de estas facturas simplemente confirmar o noso apoio positivo a 
este REC.

Sr.  Guerra García: Cando se  fundou o Consorcio de Servizos  Sociais  a  maioría  dos 
servizos que se dan hoxe non existían señor Núñez Troncoso, as competencias seguen 
sendo efectivamente da Xunta simplemente moitos servizos non existían e o Consorcio 
foi un gran golpe de progresismo de atención a determinadas cuestións de este país  
que nunca antes se mirara e aínda que o Partido Popular intentou desbarallar o que é 
o Consorcio en cantidade de ocasións a verdade é que non puido facelo iso tamén é 
realidade. 

A Sra. Alcaldesa somete a votación proposta seguinte: 

Resultando preciso recoñecer obrigas pendentes de aplicar ao Orzamento cando está 
constatada a efectiva prestación dos servizos e subministros de bens e servizos por 
parte dos terceiros, e constan no expediente as facturas e documentos xustificativos 
acreditativos de cada un dos gastos debidamente conformadas polos responsables dos 
distintos órganos xestores do gasto.

Considerando que o artigo 50.12 do Real Decreto 2568/1986, de 28 de novembro, polo 
que se aproba o Regulamento de Organización, Funcionamento e Réxime Xurídico das 
Entidades  Locais  establece  que  corresponde  ao  Pleno  acordar  o  recoñecemento 
extraxudicial de créditos como tamén así o establece o Tribunal de Contas en informe 
1.415 cando se trate de obrigas procedentes de gastos indebidos.

Visto o informe da Interventora municipal núm. 2025-0038 coa correspondente nota 
de reparo.

Considerando que o artigo 217.2 do texto refundido da Lei Reguladora das Facendas 
Locais  (R.D.  Lexislativo.  2/2004,  de  5  de  marzo)  atribúe  ao  Pleno  da  Entidade  a 
resolución  dos  reparos  formulados  pola  Intervención  municipal  cando  se  refiran  a 
obrigas ou gastos cuxa aprobación sea da súa competencia.

En atención ao exposto, o Pleno da Corporación por SETE VOTOS A FAVOR (4 MS) (2 
PS-deG-PSOE) e (1 BNG) e SEIS abstencións (PP), adopta o seguinte ACORDO:

Aprobar  o  expediente  de  recoñecemento  extraxudicial  de  créditos  núm.  2/2025 
correspondente  a  exercicios  anteriores  que  se  relacionan  no  expediente  núm. 

701/2025,  facturas  presentadas  por  SOCISER  GALICIA,  S.L.  e  Quavitae  Servicios 
Asistenciales,  S.A.U.  correspondentes  a  gastos  do  exercicio  2024  así  como  as 
presentadas en xaneiro do presente ano 2025, e que non puideron ser tramitadas con 
cargo ao Orzamento de Gastos do exercicio 2024 ao cal corresponden, así como  as 
cantidades correspondentes ao terceiro trimestre de 2023 e o ano 2024 derivadas do 
Convenio  de  colaboración  entre  o  Consorcio  Galego  de  Igualdade  e  Benestar  e  o 
Concello de SALCEDA para o desenvolvemento do PROGRAMA XANTAR NA CASA no 
Concello de SALCEDA, ascendendo a un total de 112.460,17 euros, aos efectos de dar 
aos mesmos a oportuna aplicación con cargo ao Orzamento do exercicio 2025, nesta 
data prorrogado do ano 2022; previo levantamento do reparo formulado ao efecto 
pola Intervención municipal.

DOCUMENTO ASINADO ELECTRONICAMENTE

